
Abstrakt

Gjergj Fishta éshté njé ndér shkrimtarét mé té analizuar té
letérsisé shqiptare. Céshtja e mohimit té tij gjaté periudhés sé
komunizmit né Shqipéri, si dhe vlerat e pamohueshme letrare
kané béré qé studiuesit e ndryshém ta rikthejné fugishém, me
gjithé faktin se Fishta ishte gjithnjé prezent. Pér kohé té gjaté, né
periudhén e censurés komuniste, gjegjésisht deri mé 2014, éshté
menduar dhe shkruar pér ndalimin e disa shkrimtaréve té
periudhés 1912-1939, pérfshiré edhe Fishtén. Né njé pérfundim
te tillé vihet nga veté fakti se veprat e ndryshme kritike dhe té
historisé sé letérsisé, si dhe antologjité e periudhés sé
pasluftés, qofshin shkrime individuale apo grupore, nuk kané
pérfshiré Fishtén né to. Aq mé tepér, pas demokratizimit té
Shqipérisé, u shkrua pér ndalimin e shkrimeve té Fishtés pér njé
periudhé pothuajse gjysméshekullore nga censura e kohés.
Fishta gjaté sistemit komunist dhe pérfshirja e tij né historité e
letérsisé shqipe, pas vitit 1968, vit ky i ndalimit t&¢ doréshkrimit
“Historia e letérsisé shqipe 1912 - 1939”, vlerésimi dhe ményra
e analizés sé shkrimeve té Fishtés né kéto histori, pérfshiré edhe
doréshkrimin, jané pjesé e analizés sé kétij punimi.

Fjalé kyg: Gjergj Fishta, doréshkrimi, historité e letérsisé shqipe
institucionale, historité e letérsisé individuale, ¢éshtja e censurés ndaj
Fishtés

Pas rrézimit t¢ komunizmit né Shqipéri ka filluar me t&é
madhe té shkruhet e té flitet pér autorét e ndaluar, pérveg atyre
té dénuar e té anatemuar. Njé gjé e tillé éshté béré duke u nisur
nga fakti i censurés institucionale ndaj artit né pérgjithési,
pérfshiré edhe shkrimet letrare.

Realizmi socialist mbetet njé periudhé letrare ku kemi ¢do
gjé, por jo njé krijimtari té ushqyer nga imagjinata dhe delli
artistik. Kushtézimet ideore dhe tematike domosdoshmérisht
kané zhveshur mundésiné e realizimit té njé arti t&¢ miréfillte,
me shumé pak pérjashtime. Shqipéria nuk éshté shteti i vetém i
njé censure dhe sistemi komunist nuk éshté sistemi i vetém qé
shfrytézoi censurén pér té patur njé letérsi (dhe téré artin né
pérgjithési) si vegél né forcimin e ideve. Censura shfaget qysh
né kohén e Neronit, perandorit romak, i cili, sipas Vasily
Rudich (2013) “Dhe kjo dukshém mundésoi tiraniné artistike té
Neronit me njé program té riedukimit kulturor té popullit romak,
i cili, sipas mendimeve mé té fundit, u pérpoq t'i zbatonte me
zell” (f. 2).

E ky brutalitet, mbase i njé forme jokércénuese pér jetén e
shkrimtarit, por vetém pér veprén, ishte pjesé edhe e vendeve t&é
demokratizuara. Shembullin mé té miré té késaj e kemi té
shtjelluar né eseté e George Orwellit (2000). Ndérkaq, né
letérsiné shqiptare &éshté fituar njé pérshtypje e censurimit
shumé mé té hershém, nga sa ka ndodhur né realitet (Hoxha
Beqiri, B. 2015). Deri te kjo ka ardhur, sepse me vendosjen e njé
censure té rrepté shtetérore jané heshtur elementet dhe puna,
gj¢ qé ka mundur té sjellé pérfundimet e njé hapésire,
kushtimisht théné liberale kohore, periudhé kjo kur éshté
punuar, edhe pse nén hijen e njé fryme té diktuar, sérish me njé
mundési pér té nxjerré né pah vlerat e shkrimtaréve té
ndryshém.

Mirépo né doréshkrimin “Historia e letérsisé shqipe 1912 -
19397, té zbuluar nga autorja né Arkivin e Gjuhés dhe Letérsisé

Shqipe né Tirané, na paraqitet njé nga shkrimtarét e pérmendur
si “i ndaluar”, qysh né 1944, posa vijné né pushtet socialistét.
Né doréshkrim, Gjergj Fishta éshté i analizuar thellésisht si né
aspektin e jetés dhe aktiviteteve té tij atdhetare e fetare, ashtu
dhe né aspektin e krijimtarisé sé tij né térési. Duhet pasur
parasysh se ky doréshkrim, pjesé e projektit institucional me dy
pjesé té botuara (Shtuteriqi et al, 1959 dhe Shuteriqi et al, 1960),
pjesa e fundit e té cilit ishte e gatshme mé 1965, por ndalohet
vetém kur hyn né botim mé 1968, nxjerr né drité faktin se Fishta
ishte pjesé e interesimit dhe e punés hulumtuese té autoréve té
kétij doréshkrimi.

Nga ana tjetér, historité e ndryshme té letérsisé jané té
hershme. Pérpjekjen e paré pér njé véshtrim historiografik té
letérsisé shqiptare e kemi qysh né shekullin XIX. A. Stratic6-i
shkroi “Manualin e letérsisé shqiptare” (Manuale di letteratura
albanese), gé u botua né Milano mé 1896, ndérkaq studimi i
me radhé vijné: Gaetano Petrotta (2008) e Schiroi (1959), Konica
(2013) e Shuterigi (1955), At Justin Rrota (2006) e Eqrem Cabej
(1936). Gjithashtu, kemi historishkrimin e letérsisé shqipe té
autorit anglez Stuart Manni (1955), si dhe te “Shkimtarét
shqiptaré, pjesa II: prej Lidhjes sé Prizrenit deri sot” nga Ernest
Koliqi e Namik Resuli (1941). Pérveg né dy té parat, Fishta ishte
analizuar né té gjitha historishkrimet e tjera, ku mé shumé e ku
mé pak, mirépo nuk béhet pjesé e “Historisé sé letérsisé shqipe
- pér shkolla té mesme” té Dhimitér Shuteriqgit (1955) edhe pse
ai ishte kryeredaktor i doréshkrimit té pérmendur (Hoxha
Beqiri, B. 2016). Né vazhdim, pérveg pasqyrimit t& ményrés sé
trajtimit t& Fishtés né doréshkrimin e 1968-tés, jemi ndalur edhe
te historishkrimet institucionale dhe individuale té paskohés sé
shkrimit té kétij doréshkrimi.

Doréshkrimi “Historia e letérsisé shqipe 1912 - 1939” dhe
Fishta

Né Arkivin e Institutit t&¢ Gjuhésisé dhe té Letérsisé sé Tiranés,
né mesin e shumé doréshkrimeve gjendet edhe “Historia e
letérsisé shqipe 1912 - 1939”, doréshkrim ky, pér té cilin nuk u
pérmend asgjé deri mé 2014-n. Aq mé tepér, ményra e
regjistrimit t& kétij doréshkrimi 1é pérshtypjen e marrjes sé
masave gé té heshtet puna qé &éshté béré rreth késaj periudhe
letrare. Kjo ndodh sepse doréshkrimi né fjalé éshté vazhdimési
e “Historisé sé letérsisé shqipe”, botimit institucional, dy pjesét
e para té sé cilées u botuan né vitet 1959 dhe 1960. Ky
doréshkrim ishte pjesé e kétij projekti.

“Historia e letérsisé shqgipe 1912 - 1939” e pabotuar,
gjegjésisht e ndaluar né proces té botimit (né boca), njé
doréshkrim mijaft i pasur (i pérgatitur té shtypet né dy véllime,
me gjithé faktin gqé ishte filluar vetém pér njé véllim) ishte
punuar me pérkushtim. Aty trajtohet, pérve¢ autoréve té tjeré
(autoré, té cilét jané trajtuar “té ndaluar” nga censura
shtetérore) edhe Gjergj Fishta. Hapésira, e cila i éshté kushtuar
kétij shkrimtari &éshté e njéjté me até té Naim Frashérit. Ky
element tregon réndésiné qé i éshté dhéné Fishtés nga grupi
punues/redaksia (Mbi diskutimin e periudhés 1912 - 1939 t&é
Historisé sé Letérsisé Shqipe, n.d.). Né doréshkrim éshté
punuar né vitet e gjashtédhjeta dhe té shtatédhjeta, por nuk ka
dokumentim té kohés sé sakté. Duke pasur parasysh se ndalimi
i botimit u bé mé 1968, vijmé né pérfundim té pashmangshém
se Fishta nuk u ndalua menjéheré pas ardhjes né pushtet té
komunistéve, gjé qé hedh poshté té gjitha kritikat e pasviteve t&é
komunizmit, ku shkruhet dhe flitet pér njé ndalesé té Fishtés né
njé periudhé 46- vjecare.

Né doréshkrim béhet njé trajtim i gjithanshém i shkrimtarit
(ashtu si¢ éshté vepruar edhe me shkrimtarét e tjeré né kéto

véllime, si dhe né ato té botuara) duke analizuar si jetén dhe
veprimtariné e tij, ashtu edhe veprén né té gjitha dimensionet,
duke cekur gé né fillim se “né letérsiné shqipe hyri njé figuré e
shquar, por komplekse, shkrimtar me njé krijimtari té gjeré e
kontradiktore...” (Historia e letérsisé shqipe 1912-1939, n.d.,
122) Kompleksiteti i kétij shkrimtari éshté element, i cili vihet né
pah edhe nga kritikét e tjeré. Pérveg té tjerash, né doréshkrim
ceken dy elementet kyg té krijimtarisé sé Fishtés (bazuar né
tematikén e trajtuar), ai patriotik dhe fetar. Kapitulli pér Fishtén
bén shképutjen nga njéri te tjetri duke paraqitur shkrimtarin sa
patriot dhe té angazhuar pér c¢éshtjet kombétare, aq edhe té
mbyllur né gézhojén e petkut fetar, me pérpjekje qé heré pas
here ta vendosé kété element né dém té té parit, “ai parashtron
kérkesén qgé letérsia té jeté ndihmése e fesé, qé shkrimtari té
udhéhiqet né punén e tij letrare nga morali fetar” (f.126). Me
gjithé faktin qé poeti e ka théné veté se ideali i tij éshté Atme
(Atdhe) dhe Fé, né doréshkrim béhet pérpjekje qé, né momente té
caktuara, té zbehet elementi i paré né llogari té elementit fetar.
Njé gjé e tillé theksohet edhe kur analizohet publicistika e
shkrimtarit. “Pjesa mé e madhe e publicistikés sé Fishtés ka
karakter kontradiktor. Né té shumtén e herés ai zé pozicion prej
klerikali, pér té cilin interesat e kishés dhe té fes¢ katolike
géndrojné mbi ato té popullit.” (f. 127).

Domosdoshmeérisht qé poeti né shkrimet e tij, duke pérfshiré
ato fetare, ishte i ndikuar nga fryma me té cilén u ushqye téré
jetén, sepse edhe ishte i pérkushtuar ndaj profesionit té tij,
mirépo morali fetar, i cili i udh&hoqi shkrimet e Fishtés, assesi
nuk ishte né dém té ¢éshtjeve atdhetare (si¢ ka tendencé té
paragqitet né doréshkrim) dhe té pérpjekjeve té pareshtura té tij
pér vetédijésimin e popullit, por edhe té shteteve evropiane mbi
gjendjen e Shqipérisé, sepse “denoncoi fuqité e médha té
Evropés, té cilat luanin me fatin e popujve té vegjél dhe mbrojti

me zjarr té drejtén e popullit shqiptar pér vetévendosjen dhe njé
jeté shtetérore té pavarur” (£.127).

Me gjithé faktin e njé vlerésimi té larté t& shkrimeve dhe té
angazhimit té shkrimtarit pér ¢éshtje kombétare, kemi pjesé, né
brendi té kapitullit, ku béhet pérpjekje té zbehet si njéri, ashtu
edhe tjetri.

Né kapitullin e doréshkrimit (40 fage, me makiné shkrimi,
nga 275 sa kishte né térési doréshkrimi), pérve¢ paragrafit
hyrés, shkruhet mbi jetén e Fishtés dhe rrethanat jetésore gé
ndikuan tek ai, pérfshiré kétu edhe shkrimtarét e pélqyer dhe
ndikimin e letérsisé gojore, té gjitha kéto gérshetuar dhe me
shkrimet e tij, natyrisht duke mos anashkaluar edhe “miqésiné
tradicionale me Italiné”. “Anzat e Parnazit” dhe “Gomari i
Babatasit” jané shkrimet e para té analizuara né doréshkrim, si
nénkapitull mé vete. “Qé né fillim té krijimtarisé sé vet Fishta e
shfaqi veten poet me njé rremb té fuqishém dhe origjinal”
(£.129), ndérsa pérmbledhja e cekur vlerésohet si njé pérmbledhje
e poezive té tija mé té mira (fq. 129). Né vazhdim, pérmbledhja
analizohet né bazé té motiveve, duke filluar me até patriotik, pa
léné anash edhe motivin e jetés sé politikés ndérkombétare.
Megjithaté poemés “Palok Cuca” i béhet njé analizé
shumédimensionale, duke mos anashkaluar edhe personazhet
dhe fuqiné e satirés sé pérdorur. Ndérsa pér hartimin e
“Gomarit té Babatasit” ceket se:

mori shkas nga vendimi i Ministrisé sé atéhershme té
Arsimit pér té futur né té gjitha shkollat e Shqipérisé si né
ato shtetérore, ashtu edhe né ato qé mbaheshin nga kleri
katolik dhe institucionet e tjera private, njé program té ri
dhe té njésuar, né bazé té té cilés mésimi duhej té
zhvillohej ne pajtim me té dhénat e shkencave
pozitive.(134-135)

Pas analizés sé pérmbaijtjes sé veprés, shtjellohet thurja e
vecanté e poemés, ku “ideja e saj del pérmes vetém té njé pjese
té subjektit” (f.135). Vihet né pah se subjekti dhe personazhet
jané né funksion té asaj qé té zhveshin “antipatriotizmin” e disa
zyrtaréve qé mbanin pozita té larta né shtet, ta godasé drejtimin
e keq té vendit nga geveritarét e kohés dhe té kritikojé me
ashpérsi ¢rregullimet e médha né aparatin
administrativ”(f.136). Né vazhdim, me ané té personazhit té
Babatasit dhe vargjeve pér té béhet ilustrimi i satirés sé Fishtés,
satiré kjo qé vlerésohet e gélluar. Gjithashtu, béhet analiza e
strukturés sé poemés, si dhe analiza teorike, analizé e figurave
stilistike té pérdorura si mjet i pérforcimit té satirés sé pérdorur.
Ndérkaq, vlera e veprés ¢cmohet edhe pér situatat komike dhe jo
vetém pér fshikullimin e personave udhéheqés. “Gomari i
Babatasit” né doréshkrim vlerésohet si wvepér thellésisht
publicistike.

Né nénkapitullin “Mrrizi i zanave” Fishta vlerésohet si lirik i
frymézuar. Kétu kemi analiza té poezive té pérzgjedhura, pasi
qé fillohet me tematikat e tyre. Radhiten motivet e poezive, qé
nga dashuria pér gjuhén e atdheun, evokimin e sé kaluarés,
natyrén shgqiptare, mburrjen me virtytet e besés dhe té
shpétojné vendin nga shovinizmi serb e malazez. “Evokimi i
fytyrés sé Skénderbeut béhet me njé art té rrallé portretizimi”
(£.139). Gjithashtu, kemi pérshkrimin e mallkimit té Fishtés pér
Evropén, té ilustruar edhe me vargjet e tij. Veté fakti i ndaljes
tek armiqésité e shprehura me vendet fqinje, pérfshiré kétu
edhe Greqing, si dhe shtetet evropiane, por edhe Turqing, flet
mbi liriné e redaksis€, posagérisht té Vehbi Balés, i cili éshté
autor i kétij kapitulli.

Né kuadér té késaj pjese té kapitullit edhe pse jo né néntitull,
por vetém né disa paragrafé, pérmendet pérmbledhja me poezi
fetare “Vallja e Parrizit”. Mjaft nga vjershat vlerésohen si himne

pér personazhet biblike, megjithaté njé pjesé e shqipérimeve
dhe e pérshtatjeve thuhet se kufizoi numrin e lexuesve. Por,
pavarésisht késaj, sérish nga fundi i késaj pjese pranohet se
“ndér vjersha té tjera fetare gjejmé realizime té bukura artistike,
té shkruara me njé frymé té vecanté dhe Lirikat fetare té Fishtés
kané réndési pér té njohur prozodiné dhe pér té studiuar
procesin e zhvillimit t& gjuhés dhe té mjeshtérisé sé tij” (f.143).
Duhet pérmendur se nga ky véllim vlerésohen lart lirikat
filozofike, né té cilat poeti trajton ¢éshtje té jetés e té vdekjes,
nga pozita té idealizmit mistik. Nuk lihet pa u pérmendur
elokuenca e poetit, por edhe pérfshirja e elementeve kozmike né
kéto vargje té tij.

Kapitulli vazhdohet me “Lahutén e Malcis”. Q& né fillim
vlerésohet si kryevepra e Fishtés dhe, njékohésisht, “njé ndér
krijimet mé té médha e mé komplekse té poezisé shqipe”
(£.143). Sqarohet nisma e punés me kété poemé epike, botimet e
para dhe proceset e ndryshimeve, duke pérfshiré edhe ato
artistike, gjaté periudhés sé gjaté té shkrimit té saj. Duke pasur
pér bazé karakteristikat e poemés, béhet analiza e temés dhe e
strukturés sé poemés. Gjithashtu, né kritikén e béré kemi
ndjekjen e vijés sé konflikteve té shfaqur né vepér.

Ndérkagq, kur vjen te pjesa e “kohés sé re” me ndryshimin e
rrethanave, pér pjesén e shkruar, béhet ndérlidhja me moshén e
autorit dhe vendin e jetesés sé tij. Vihet né pah tehu i rrepté i
kritikés sé poetit ndaj turqve. Gjaté analizés sé poemés béhet
ilustrim edhe me vargje, duke mos 1éné pa i cekur vargjet qé
jané marré nga populli. Realizimin mé té larté epik té Fishtés e
kompletojmé edhe me portretizimet e personazheve: Oso Kuka,
Ali Pashé Gucia, si dhe Tringa, edhe pse te personazhi i Tringés
nuk kemi analizé té thukteé.

Natyrisht, nuk &éshté léné pa u kritikuar edhe kjo vepér.
“Lahuta e Malcis” “eshte njé vepér mijaft komplekse dhe
kontradiktore” (Historia e Letérsisé Shqipe 1912-1939, n.d.,

£.153). Deri sa vlerésohet pozitivisht pasqyrimi i luftés sé
shqgiptaréve pér mbrojtjen e trojeve té tyre, fryma popullore e
saj, si dhe ideja e veprés mbi luftén dhe pérpjekjet gé¢ duhen
béré pér té fituar, pérmenden si koncepte té shtrembéruara,
ngjyra pozitive qé i éshté dhéné jetés patriarkale, zakoneve
konservatore, si dhe mercenarizmit. Aq mé tepér, shkruhet se
poeti “jo gjer né fund e dalloi popullin prej klasave sunduese.”
Ndérkaq, vepra vlerésohet me dobési artistike si “zgjatje,
paragitje e ngjarjeve si kroniké e thaté, radhitje e ftohté e
emrave té vendeve, pérséritje vargjesh dhe rimash etj.”, dobési
kéto gé nuk merren si kryesore, por qé “poeti nuk e pati
pérheré gjer né fund frymézimin té ngrohté dhe té vetvetishém
si né kéngét e para” (£.155). Dhe né fund té késaj pjese béhet
vlerésimi si vepér e rrallé e kétij lloji né letérsiné shqipe, si dhe
vlerésohet pér léndén e madhe historike té shprehur ndérmjet
njé subjekti shuméplanésh. Né fund béhet analiza metrike e
poemés, si dhe elementet romantike té saj.

Né vazhdim té kapitullit éshté pjesa “Dramat”. Pasi qé
pérmenden dramat dhe tematika e shkurtér e tyre, ndalen te
“Juda Makabe”. Béhet paraqitja e subjektit dhe e personazheve,
me skenat e goditura té tragjedisé. Edhe kétu kritikohet retorika
e njé pjese dhe paraqitja e pérgjithésuar dhe e shpejtuar e
ngjarjeve. “Ifigjenia n’Aulli” dhe “Jerina ase Mbretnesha e
luleve” jané dy drama té tjera ku kemi pérgendrimin e kritikés
pér té pérfunduar me pérkthimet.

Kapitulli pérfundon me “Arti dhe réndésia e veprés sé
Fishtés”, ku tregohet koha e veprés sé poetit, frymézimi i tij,
pozita e tij né lévizjen kombétare, por gjithashtu vihet né pah
edhe se deri sa kritikoi vendet evropiane, nuk kundérshtoi
imperializmin  austriak. Theksohet pjesa romantike e
krijimtarisé sé tij, por edhe ajo realiste. Vihet né pah kontributi i
tij gjuhésor, dialekti i pérdorur etj.. si dhe kontributi i Fishtés
né “pasurimin e vargnimit shqiptar” (f.161). Nuk anashkalohet

edhe ndikimi i shkrimeve té Fishtés te shkrimtarét e tjeré.
Megjithaté, sa i pérket veprés sé Fishtés:

ajo paragqitet shumé e madhe né véllim dhe po aq e pasur
né lloje dhe gjini. Talent i shumanshém, ai e shfaqi veten
pothuaj po me até forcé artistike, si né satiré ashtu edhe
né dramaturgji, si né poeziné lirike, ashtu edhe né até
epike. Por ai nuk u kufizua vetém me kéto. Léroi prozén,
u muarr me publicistiké, shkroi kritiké letrare dhe
studime eseistike. (f. 125).

Késhtu Fishta, né kété doréshkrim, na paragitet né aspektin
shumédimensional té angazhimeve dhe té shkrimeve té tij.

Gjergj Fishta - pjesé e historive té letérsisé pas
doréshkrimit

Gjergj Fishta ge pjesé e njé numri té shkrimeve individuale
rreth veprave tona letrare dhe historive té letérsisé shqipe.
Mirépo, disa prej tyre edhe e anashkaluan. Né kété punim do t&é
pérgendrohemi vetém né historité e letérsisé institucionale dhe
individuale té periudhés sé pas- kohés kur u shkrua
doréshkrimi.

“Historia e letérsisé shqiptare” e vitit 1983 né Tirané&, botim
ky institucional i Akademisé sé Shkencave té Republikés
Popullore té Shqipéris€, Institutit t& Gjuhésisé dhe té Letérsisé,
lé plotésisht né hije Fishtén dhe shkrimet e tij. Né té vérteté, ai
pérmendet si drejtues i revistés “Hylli i drités” qé “pérfagésonte
reaksionin katolik dhe interesat politike té¢ Austro - Hungarisé e
pastaj té Italisé, si¢ do té bénte edhe gazeta “Posta e Shqypnise”
(1716-17), e cila botohej prej trupave austro - hungareze té
pushtimit dhe drejtohej po nga Fishta” (Bala, et al, 1989, £.462).

Ndérkagq, te kapitujt e pjesés sé letérsisé shqiptare té periudhés
1912 - 1939, né kuadér té pjesés sé pérgjithshme té letérsisé
éshté shkruar vetém njé paragraf pér Fishtén, si pérfagésuesi
kryesor i Kklerit. I jepet merita e té quajturit poet, publicist,
pedagog e politikan, si dhe ajo e drejtimit té shtypit franceskan.
Vazhdohet me vénien né pah se “interesat” e kishés e té fesé
géndronin mbi interesat e atdheut e té popullit, gjé¢ qé ai e
shpallte dhe e mbronte me téré demagogjiné, por edhe cinizmin
dhe e kishte véné né themel té punés sé tij si letrar” (£.471-472).
Paragrafi vazhon me “Lahutén e Malésisé” (si¢ éshté né libér),
si vepér kryesore e Fishtés, poemé epike kjo qé “duke sulmuar
shovinizmin vinte né plan té dyté luftén kundér pushtuesit
osman,” pér ta kritikuar mé tej pér himnizim té “patriarkalizmit
e bajraktarizmit, obskurantizmit fetar e klerikalizmit” (f.472), si
dhe pér spekulim me ndjenjat patriotike. Pér sa i pérket
“Gomarit té Babatasit”, poemé kjo satirike, pér té cilén thuhet se
sulmoi ideté e laicizmit né shkolla, ceket dhe fakti i elementeve
té péraférta me folklorin. Por artin e Fishtés “e shogéronin
shpesh proliksiteti, efektet e kérkuara, retorizmi, brutaliteti i
shprehjes e i stilit, gjer né banalitet, argumentimet e tyre false,
gé orvaten té imponohen me pahir, si dhe njé¢ géndrim i
theksuar konservator né lémin e gjuhés” (f.472). Paragrafi
pérfundon me fjaling, e cila tregon se Fishta mbaroi ditét si
akademik i Italisé fashiste.

Duke pasur pér bazé elementet e parashtruara té
doréshkrimit, i cili, duke analizuar dokumentacionin arkivor,
duhet té keté pérfunduar mé 1965 dhe bazuar né kété puné
institucionale té vitit 1983, duket qartazi ndikimi i censurés né
kéte té dytén. Sipas kétij vlerésimi té béré Fishtés, ai na
paragqitet si njeri antikombétar, i cili me veprat e tij ka béré
pérpjekje té zhveshé vlerat dhe té forcojé vetém fené dhe shtetet
e huaja. Fishta, né historishkrimin e 1983-tés u pérmend dhe u
shtjellua shkurtimisht, si njé element negativ, por edhe si poet, i

Thesis, nr. 2, 2018 131



Besa Hoxha Begiri

cili krijimtariné e tij e pérdori vetém pér té himnizuar té vjetrén
dhe ideté fetare té¢ shprehura me gjuhén konservatore. Nga ky
paragraf negativ pér poetin, pér ata qé nuk njohin shkrimet e tij,
fitohet pérshtypja pér shkrime té pavlera.

“Historia e letérsisé shqiptare - Romantizmi I” e Rexhep
Qosjes (1990), vepra voluminoze e té cilit “rrokte, né pémasa
shumé té gjera, gati shteruese, me kombinimin e disa kritereve
shkencore” (Dado, 2011, £.126), paraqet Fishtén vetém me
veprén e tij romantike. Edhe pse nuk kemi kapitull t& posacém
pér Fishtén, nga veté fakti se Fishta romantik éshté me shumé
mé pak vepra sesa realist, edhe pse kryevepra e tij ishte e
periudhés romantike, sérish gjejmé paraqitjen e disa elementeve
té réndésishme té kétij poeti, ndérthurur me ato té poetéve té
tjeré romantiké. Si¢ e thoté edhe veté Qosja, “Fishta i takon
periudhés pasuese té letérsisé shqipe” (Qosja, 1990, £.38). Poeti,
qé fillon té shkruajé né periudhén e Romantizmit, por vazhdon
edhe gjaté pas saj, shpesh dégjon rapsodi popullore né “té cilat
u kéndohet trimérive imagjinare t¢ Mujés e Halilit, shtaté
shaljanéve, Marash Ucit, Oso Kukés” (£.119), prej té cilave merr
shumé elemente e personazhe, por edhe “motivin e flijimit té
femrés pér mbrojtjen e nderit né veprén e tij “Lahuta e Malcis””
(£.119). Fishta pérmendet te: cintegrimi i miteve romantike,
poezia fetare, kénga epike, tipat e epizmit (ku ndalet
shkurtimisht te “Lahuta” e Fishtés duke véné paralele me
“Istorin e Skenderbeut” t& Naim Frashérit), te epizmi dhe
lidhjet e tij jashtétekstore, te ritmet e strukturave dhe sistemi i
motivacionit e fatalizmi. Fishta, né veprén madhore té Qosjes,
mbetet vetém i ilustruar me fjali té herépashershme lidhur me
poetikén e krijimtarisé sé tij romantike, pa ndonjé pérkushtim
mé té dukshém né analizé mé té thellé té shkrimeve té tij.

Nga ana tjetér, Robert Elsie, person i pérkushtuar dhe
shkencétar serioz i letérsisé soné, sjell “Historiné e letérsisé

shqgiptare” (2001), vepér kjo e botuar pas dy historishkrimeve
institucionale.
Elsie e fillon kapitullin mjaft pérfshirés pér Fishtén me:

Figura mé e madhe dhe mé e fuqgishme e letérsisé
shqiptare té gjysmés sé paré té shekullit t& njézet éshté ati
frangeskan Gjergj Fishta (1871 - 1940), i cili mé shumé se
cilido shkrimtar tjetér i dha shprehje artistike shpirtit
kérkues té shtetit té ri sovran shqiptar. I dégjuar dhe i
ngritur lart deri né Luftén e Dyté Botérore si “poet
kombétar i Shqipérisé” dhe “Homeri shqiptar”, Fishta do
té binte menjéheré né harresé kur komunistét morén
pushtetin né néntor 1944. Edhe vetém pérmendja e emrit
ishte njé tabu pér shqiptarét, qé zgjati dyzet e gjashté vjet
me radhé. (f. 193).

figurén mé té madhe té letérsisé shqiptare té periudhés sé tij,
por gé ndalohet me ardhjen né fuqi té komunizmit. Duke u
nisur nga fakti i censurés né shtetet e tjera komuniste, edhe kjo
censuré nuk &éshté njé element befasues pér lexuesit e huaj.
Natyrisht, Elsie kété pérfundim té kohés sé té ndaluarit t&é
Fishtés e ka sjellé nisur nga mospérfshirja e shkrimtarit né
shkrimet ku duhej té zinte vendin gendror, sa i pérket letérsisé
sé periudhés 1912 - 1939 apo gjysmés sé paré té shekullit té
njézeté, si¢ e ciléson né kété histori letrare Elsie.

Né kété vepér gjejmé analizé kéngésh pér kéngé té “Lahutés

“

sé Malcis”, edhe pse Gjergj Fishta “ &éshté autor i gjithsej
tridhjeté e shtaté botimeve letrare, emri i tij éshté i lidhur né
ményré té pashlyeshme me njé vepér té vetme, madje me njé
nga krijimet mé mahnitése né mbaré historiné e letérsisé

shqiptare, me “Lahuta e Malcis” (f. 194-195).

Né vazhdim béhet njé analizé mé e shkurtér dhe
sipérfagésore e veprave té Fishtés, duke pérfshiré
shkrimet/botimet qé nga fillimi. “Vallja e Parrizit” vlerésohet si
vepra gé arrin kulmin né letérsiné katolike né Shqipéri, mirépo
mjeshtériné e pérkryer té Fishtés ai e sheh te poezia satirike:

Gjergj Fishta ishte gjithashtu mjeshtér i pérkryer i poezisé
satirike, qé e pérdori zgjuarsiné dhe penén e mprehté pér
té qortuar cenet e sjelljes dhe plogéshtiné intelektuale t&é
bashkévendésve té vet. Ai nuk kishte ironiné dashamirése
e késhilluese té Cajupit, por satirén therése e djegése,
shpesh té paméshirshme, njé ekuivalent ky né poezi i
prozés satirike therése té Faik bej Konicés. (Elsie, 2001,
£.207)

Né kapitullin mbi Fishtén jepen vlerésimet e njé numri té
kritikéve shqiptaré, por edhe té huaj, me té cilat vihet né pah
vlera e larté e shkrimeve té shkrimtarit. Gjithashtu, jané dhéné
arsyet e pérpjekjes pér ndalimin e veprave té Fishtés, si dhe
mosarritja e fshirjes nga kujtesa e vargjeve té veprave té Fishtés
nga veté populli. Aty shkruhet edhe pér rikthimin e Fishtés né
vémendjen e kritikés.

Elsie (2001) arrin gé té portretizojé Fishtén né shumé aspekte,
duke ngérthyer frymézimin, ndikimin, vlerat e veprave té tij,
figurat dominante né shérbim té vlerés artistike. Mirépo, “pas
luftés, Fishta u godit e u pérgojua ndoshta mé shumé se ¢do
shkrimtar tjetér i paraluftés dhe u la menjéheré né harresé. Poeti
kombétar u kthye né mallkim” (f.208). Veté pjesa e pérmbylljes
sé ketij kapitulli paraget mendimin e fituar nga heshtja e
kritikéve.

Gjithashtu, botohet edhe vepra “Gjegj Fishta” i autorit Vehbi
Bala (1998), por duke gené se ka ngjashméri me kapitullin e
doréshkrimit té analizuar mé lart, nuk do té ndalemi tek

134  Thesis, nr. 2, 2018



Gjergj Fishta sipas Doréshkrimit té ndaluar té Historisé sé Letérsisé Shqipe

karakteristikat e saj. Pér kété ¢éshtje mund té shihet studimi
“Portretizimi i Fishtés nga Bala né periudha té ndryshme
kohore” (Hoxha Begqiri, B, 2016).

Pérfundime

Duke mos dashur qé té komentojmé dhe té analizojmé
ndryshimet e mundshme né rast se do té ishte botuar
doréshkrimi i pérmendur, po japim gjykimin e Rexhep Qosjes, i
cili e vleréson “Historiné e letérsisé shqipe” té botuar né Tirané
né vitet 1959 - 1960, pa dyshim, si “teksti mé i miré i letérsisé
shqgipe né té cilin éshté béré edhe ndarja mé e sistemuar dhe mé
e bindshme e saj deri né ditét tona” (Qosja, 2006, £.13). Ky
vlerésim kaq i larté i punés sé késaj vepre voluminoze
vazhdua me nivelin e njéjté.

Aq mé tepér, duke pasur parasysh pérmbylljen e kapitullit
pér Fishtén né doréshkrim, ku pér veprat e tij shkruhet se pret
studiuesit e saj qé t&é ndajné ménjané pjesén me brendi pozitive
nga ajo qé u démtua nga ideologjia klerikale dhe luajti njé rol
negativ né jetén e vendit (Historia e Letérsisé Shqipe 1912-1939,
n.d. f161), atéheré béhet edhe mé i dhimbshém fakti i
mosbotimit té doréshkrimit.

Megjithaté, nga ajo qé u shtjellua vihet lehtésisht te disa
konkluzione:

- Gjergj Fishta nuk u ndalua mé 1944, por mé 1968.

- “Historia e letérsisé shqipe” botuar mé 1959 (pjesa e paré)

dhe 1960 (pjesa e dyté) pati edhe pjesén pér letérsiné e
vitit 1912 - 1939, doréshkrim ky qé u ndalua né procesin e
botimit.

- Derisa para doréshkrimit, gjegjésisht deri mé 1941, u

shkrua e u analizua vepra e Fishtés (duke mos
anashkaluar edhe véllimin pérkujtimor “At Gjergj Fishta

1871 - 1940” té vitit 1943, edhe pse jo me ndonjé vleré té
dukshme), pér periudhén 1944 - 1968 nuk ka ndonjé
shkrim pér té (as né “Historiné e letérsisé shqipe pér
shkolla té mesme” té Dhimitér Shuteriqit).

- Pérpilimi i kapitullit pér Fishtén né doréshkrim, si dhe
veté doréshkrimi né térési, mbeti i heshtur pér njé
periudhé 46 vjecare.

- Historité e letérsisé shqipe/shgqiptare, té kohés pas késaj
periudhe, e pérmendin Fishtén vetém né aspektin negativ;
e shtjellojné vetém poetikén e veprés sé tij romantike, por
jo njé analizé mé vete té shkrimeve romantike té Fishtés;
apo e analizojné nga perspektiva e njé té huaji qé, edhe
pse i bazuar né shkrimet e té tjeréve, arrin ta portretizojé
mjaft miré personalitetin e Fishtés dhe veprat e tij
(posagérisht “Lahutén e Malcis”).

Nga téré kjo, vihet né pérfundim se kapitulli né
doréshkrimin e “Historisé sé letérsisé shqipe 1912 - 1939” éshté
shkruar me pérkushtim dhe mbetet si déshmi e njé censure mé
té vonshme, nga sa éshté menduar. Gjithashtu, ka shumé
elemente q¢ mund té studiohen dhe té analizohen né té
ardhmen.

